
ಸನತ್ಕುಮಾರ ಉವಾಚ .

ಅಥಾಸಾಮಾವೃತಿಸ್ಥಾನಾಂ ಶಕ್ತೀನಾಂ ಸಮಯೇನ ಚ .

ನಾಮ್ನಾಂ ಸಹಸ್ರಂ ವಕ್ಷ್ಯಾಮಿ ಗುರುಧ್ಯಾನಪುರಃಸರಂ .. 89-1..

ನಾಥಾ ನವ ಪ್ರಕಾಶಾದ್ಯಾಃ ಸುಭಗಾಂತಾಃ ಪ್ರಕೀರ್ತಿತಾಃ .
ಭೂಮ್ಯಾದೀನಿ ಶಿವಾಂತಾನಿ ವಿದ್ಧಿ ತತ್ತ್ವಾನಿ ನಾರದ .. 89-2..

ಗುರುಜನ್ಮಾದಿಪರ್ವಾಣಿ ದರ್ಶಾಂತಾನಿ ಚ ಸಪ್ತ ವೈ .
ಏತಾನಿ ಪ್ರಾಙ್ಮನೋವೃತ್ತ್ಯಾ ಚಿಂತಯೇತ್ಸಾಧಕೋತ್ತಮಃ .. 89-3..
ಗುರುಸ್ತೋತ್ರಂ ಜಪೇಚ್ಚಾಪಿ ತದ್ಗತೇನಾಂತರಾತ್ಮನಾ .
ನಮಸ್ತೇ ನಾಥ ಭಗವಞ್ಶಿವಾಯ ಗುರುರೂಪಿಣೇ .. 89-4..
ವಿದ್ಯಾವತಾರಸಂಸಿದ್ಧ್ಯೈ ಸ್ವೀಕೃತಾನೇಕವಿಗ್ರಹ .

ನವಾಯ ನವರೂಪಾಯ ಪರಮಾರ್ಥೈಕರೂಪಿಣೇ .. 89-5..
ಸರ್ವಾಜ್ಞಾನತಮೋಭೇದಭಾನವೇ ಚಿದ್ಧನಾಯ ತೇ .
ಸ್ವತಂತ್ರಾಯ ದಯಾಕ್ಲೃಪ್ತವಿಗ್ರಹಾಯ ಶಿವಾತ್ಮನೇ .. 89-6..
ಪರತಂತ್ರಾಯ ಭಕ್ತಾನಾಂ ಭವ್ಯಾನಾಂ ಭವ್ಯರೂಪಿಣೇ .
ವಿವೇಕಿನಾಂ ವಿವೇಕಾಯ ವಿಮರ್ಶಾಯ ವಿಮರ್ಶಿನಾಂ .. 89-7..

ಪ್ರಕಾಶಾನಾಂ ಪ್ರಕಾಶಾಯ ಜ್ಞಾನಿನಾಂ ಜ್ಞಾನರೂಪಿಣೇ .
ಪುರಸ್ತಾತ್ಪಾರ್ಶ್ವಯೋಃ ಪೃಷ್ಠೇ ನಮಃ ಕುರ್ಯಾಮುಪರ್ಯಧಃ .. 89-8..
ಸದಾ ಮಚ್ಚಿತ್ತಸದನೇ ವಿಧೇಹಿ ಭವದಾಸನಂ .

ಇತಿ ಸ್ತುತ್ವಾ ಗುರುಂ ಭಕ್ತ್ಯಾ ಪರಾಂ ದೇವೀಂ ವಿಚಿಂತಯೇತ್ .. 89-9..

ಇತಿ ನಾರದಪುರಾಣೇ ಪೂರ್ವಭಾಗೇ ಏಕೋನನವತಿಮಾಧ್ಯಾಯಾಂತರ್ಗತಂ
ಗುರುಸ್ತೋತ್ರಂ ಸಮಾಪ್ತಂ .

(ಏವಂ ಚ ತಂತ್ರರಾಜತಃ ಪ್ರಥಮಪಟಲೇ 96-100)
ಬೃಹನ್ನಾರದೀಯಪುರಾಣ .ಪೂರ್ವಭಾಗ .ಅಧ್ಯಾಯ 89/4-8..

